
Sólvit E. Nolsø

Tað hevur verið trup­
ult at fylla postin 
sum leiðari á med­

isinska deplinum á Lands­
sjúkrahúsinum. Bjarni á 
Steig hevur havt ábyrgdina 
av økinum, men hevur sagt 
tað frá sær. Hann átók sær at 
hava postin inntil ein skikk­
aður umsøkjari var funnin til 
starvið. 

Fyri einum hálvum ári 
síðani, segði Bjarni á Steig 
aftur starvið frá sær. Hann 
kundi ikki framhaldandi 
hava ábyrgdina av posti­
num, uttan formelt at verða 
leiðari. Fyribils bleiv lækna­
stjórin og varastjórin á 
Landssjúkrahúsinum, Johan 
Jansson, settur sum leiðari á 
medisinska deplinum. Enn er 
eingin settur í fast starv.

Bygnaðarligur 
trupulleiki
Fróði Joensen, næstfor­
maður í Serlæknafelagnum, 
sigur, at læknar hava verið 
ónøgdir við, at eingin leiðari 
er funnin enn, hóast tey 
hava leita í eitt hálvt ár. Tó 

skilir hann væl, at eingin 
hevur søkt starvið. Fróði 
Joensen sigur, at starvið er 
blivið ógvuliga tungt um­
sitingarligt. Nógv meir enn 
tað plagdi at verða. Ein stór­
ur partur av uppgávunum 
er nú at svara teldupostum 
og at verða á fundum. Tað 
hevur gjørt tað truplari at 
røkja starvið sum lækni við 
síðurnar.

- Høvuðsáhugamálið hjá 
einum lækna er ikki at ad­
ministrera. Tá er vandi, at 
mann missir dagliga sam­
bandið við klinikkina og tað 
ger so tað, at nógvir læknar 
eru bangnir at søkja, sigur 
Fróði Joensen.

Fróði Joensen sigur, at 
eftir hansara metan, so er 
tíðin farin frá hesum bygn­
aðinum, har søkt verður eftir 
einum fulltíðar lækna at taka 
sær av hesum postinum.

- Eg haldi, at mann skuldi 
býtt tað upp í fleiri deildir, 
har ein lækni hevði ábyrgd av 
sínum øki. Tá kundu læknar 
havt sítt læknafakliga arb­
eiðið og havt hitt við síð­
urnar av. Eitt problem við 
hesum strukturinum er, at tú 

hevur ein lækna við eini ser­
grein, sum skal taka avgerðir 
um økir, ið ikki hansara ser­
grein, sigur Fróði Joensen.

Gongdin hevur leingi ver­
ið, at alt verður meira spes­
ialisera. Til dømis er ringt 
hjá einum við sergrein innan 
blóðsjúkur at taka eina av­
gerð um maga- og tarmsjúk­
ur, sigur Fróði Joensen. 

Alt bendir á, at tíðin er 
farin frá tí bygnaði, ið Lands­
sjúkrahúsið arbeiðir við, tí 
eingin vísir áhuga í starv­
inum. Teir søkja enn og tí er 
lítið, sum bendir á, at nakað 
verður gjørt fyri at broyta 
tað, sigur Fróði Joensen, 
næstformaður í Serlækna­
felagnum.

Eingin núverandi yvir­
lækni vil hava starvið
Yvirlæknarnir á Lands­
sjúkrahúsinum høvdu ein 
fund 29. september í ár, har 
teir viðgjørdu støðuna um 
manglandi yvirlæknan á 
medisinska deplinum.

Yvirlæknarnir á sjúkra­
húsinum er samdir um, at 
starvið inniber «en helt urim­
elig grotesk arbejdsbyrde», 

ið eitt referat frá fundinum, 
sum Sosialurin hevur innlit 
í, vísir.

Yvirlæknarnir á Lands­
sjúkrahúsinum siga, at 
leiðandi yvirlæknin hevur 
ábyrgd av so nógvum økjum, 
ið fevna ógvuliga ymiskt, at  
tað er órímiligt at leggja á 
bert ein persón.

Yvirlæknarnir vísa á, at 
leiðandi yvirlæknin hev­
ur ábyrgd av økjum, ið við­
komandi einki hevur við at 
gera. Umsitingarliga er økið 

eisini alt ov tungt fyri ein 
lækna at taka sær av. 

Eisini finnast teir at tí, 
at leiðandi yvirlæknin einki 
fíggjarligt rásarum hev­
ur og hevur eisini ov lítl­
ar heimildir, til dømis seta 
læknar í starv. Deildin er alt 
ov toppstýrd av sjúkrahús­
leiðsluni, ið tekur ábyrgdina 
frá leiðandi yvirlæknanum. 

Referatið staðfestir at 
”være leder uden at have 
mulighed for at dække 
funktioner ved rekruttering 

af relevant personale virk­
er meningsløst og ekstremt 
uattraktivt på den med­
icinske overlægegruppe. 
Konklusionen er at INGEN 
af de nuværende medicinske 
overlæger ser nogen som 
helst mening i at overtage 
denne meget uattraktive 
post”.

- Vit mugu umhugsa 
at gera broytingar
Johnny í Grótinum er sjúk­
rahússtjóri. Hann sigur, at 

Landssjúkrahúsið hevur í 
eitt hálvt ár søkt eftir einum 
leiðandi yvirlækna á medisinska 
deplinum. Eingin áhugi hevur 
verið fyri starvinum. Hvørki í 
Føroyum ella aðrastaðni frá. 
Yvirlæknar rópa varskó

EINGIN VIL VERÐA 
LEIÐANDI YVIRLÆKNI


